Тақырыбы: Мерейлі күз, мырза күз!
 (Балалар музыкамен залға кіреді)
Жүргізуші: Құрметті қонақтар, ата-аналар!  Мінеки өлкемізге алуан түсті жапырақтарымен айналаны сары алтынға бөлеп күз де келді. Күздің келуін бәріміз асыға күттік. Ал күз бізге мол өнімін сыйға тартуда. Ендеше, алтын күзімізге арналған мерекемізді  бастаймыз.
Жүргізуші:
 Өнер десе жайнаймыз,
Сандуғаштай сайраймыз.
Алтын күзге арнаған
Әнімізді шырқаймыз.
 
Ән «Күз тамаша» әнін қабыл алыңыздар!
Жүргізуші:Балалар, күзде болатын өзгерістерді  тақпақпен айтып беріңдерші.
 Әділет: Думан толы асқарлы
Күз мезгілі басталды.
Күз әуені кеп жетті,
Әнге бөлеп жастарды.
Мөлдір:Жайдарлы күз,жомарт күз
Аяулы күз, алтын күз
Дәнге толып кең далам
Дариядай Шалқып жүр

Нұрали:Нұрға бөлеп өмірді,
Жырға бөлеп көңілді,
Жарқыраған сәулелі
Күз әуені төгілді.

Дінмұхамед:Жұлдыз туып таң алды,
Әнге орап ғаламды,
Сазды әуен шаттыққа
Бөледі бар адамды.

Нұрай:Әуенге еріп сиқырлы,
Айтылды ән боп сыр қилы.
Күзгі әуен жастардың
Жүрегіне нұр құйды.

Ерсұлтан:Келді міне күз,
Айнала сары түс.
Керемет, тамаша,
Қандай әсем күз.

Шырын: Алтын сары, қызыл,көк
Алуан,алуан жапырақ
Күзгі бақта күлімдеп 
Көз тартады атырап

Мирас:Жеміс-жидек пісті,
Қамбаға астық түсті.
Қызу жұмыс басталып,
Жинап алды жан салып.

Аян:Көк майсалы көрікті
Алкаптағы көп егін 
Бұл күндері киіпті
Сары жібек көйлегін

Алинур:Сап-сары маңай
Сап-сары тоғай
Соңғы әнін айтып
Құс кетті қайтып.

Жүргізуші: Ән салыңдар күліңдер
                     Жайнап гүлдей жүріңдер
                     Күздің тойын тойлайық
                     Би билейік, ойнайық
Би  «Жапырақтар биі»  қабыл алыңыздар!
Жүргізуші: Қараңдаршы,  балалар, бізге күз ханшасы өзінің  үш айымен келе жатыр, кане қарсы алайык.
 
 (Музыкамен күз, қыркүйек, қазан, қараша кіреді)
Күз: Сәлеметсіңдер ме балғын балалар! Мені сағына күтіп отырған боларсыңдар. Мен астықты жинап, Табиғат –Ананы қыс мезгіліне  әзірлеп қойдым. Бүгін  мен өзіммен бірге үш айымды ертіп келдім.
Қыркүйек: Мен кыркүйек айымын
Жылы күн райымын
Аспанды құс шарлай бастады                                      Расул
Алғашкы қоңырау қуантты жастарды
Қазан:Қазанда халкымыз
Тойшыл ол салтымыз
Береке байлығын
Беріп тұр алтын куз                                 Жансая
Қыркүйекке еремін
Молшылық беремін
 
Қараша: Күз мезгілі тамаша
Менің атым қараша
Қараша айында                                              Каусар
Қыс қамын дайында!
Жүргізуші:  Алтын күз! Келіңіздер, төрге шығып қонақ болып, балалардың өнерін тамашалаңыздар.  Алтын Күз! Саған байлығың мен астығың,  алуан түрлі жеміс-жидектерің мен алтын түске боялған жайлауың үшін мол алғысымызды айтамыз. Жасаған еңбегіңнің алғысы ретінде балалардың өлең шумақтарын қабыл ал.
Жүргізуші:Әсем әуен салдырған
Сәбилер де алғыр жан
Бал дәуреннің қызығын
Есте қалар балдырған. Кезегімізді өлең шумақтарға берейік.
 
Расул: Қарашы күз келді, күз келді 
Жапырақ жауыпты іздерді. 
Құс біткен керуен тізеді, 
Қара бұлт қабағын түйеді.

Арияна:Алтын, сары, қызыл, көк,
Алуан – алуан жапырақ.
Күзгі бақта күлімдеп,
Көз тартады атырап.
Ерхан: Қарсы алайық бәріміз,
Жасымыз бен кәріміз.
Қырдан кепті қыдырып,
Алтын күзге нұр төгіп.

Аяужан: Тілегім аман болсын ел іргесі,
Алтын күз қайта келді берекесі.
Молшылықтың жаршысы бола білді,
Алтын күз-ырыс,береке,бірлік ала келді.

Сырым: Күзде жауын,бұлт,тұман,
Сары жапырақ жауады!
Сары құйын ұйытқан,
Сапырады ауаны.

Нұрсұлтан:Тапталады табанға,
Судыр-судыр жапырақ.
Өрттей сары бояуға,
Малынғандай атырап.
Мирас: Сары ала тон жамылған
Күз атамыз секілді
Койыны толы дәмді нан
Тәтісі көп не түрлі

Самира: Алқаптан бидайды
Қоймаға ел жинайды
Тырнасы тізілген
Ұнатам күзді мен.

Дастан: Қолымызда қолшатыр
Қызыл, сары, көк, жасыл
Қорықпаймыз жаңбырдан 
Сен батылда мен батыл

Күз: Мен сендерге құр қол келгем жоқ, өзімнің қызық ойынымды ала келдім. Қаласаңдар, бәріміз сол ойынды ойнайық.
Ойын: Қолшатыр ойыны	
(Музыка  ойналып, қалың киінген сырқат бала кіреді)
Сырқат: Ой, мына күз мезгілі қандай суық еді, жаурап барамын. Осы мезгілді ұнатпаймын.Туууу,басым ауырып тұр. Көңіл-күйім де болмай тұр. Жаңа маған асыр салып ойнаған балалардың даусы естіліп еді,  солар сендер емессіңдер ме?
Жүргізуші:Иә, ол біздің балалар. Біз алтын күз мерекесін тойлап отырмыз.
Сыр: Сендерге қарап кызығып тұрмын. Бәрің көңілдісіңдер. Сендердің шаттана қуанған дауыстарың алысқа естіліп жатыр. Ал менің  ауырғаным басылар емес, тұмау болып калған секілдімін.
Жүргізуші:Біздің  не үшін көңілді екенімізді білгің келсе, айтайын. Біз денемізді шынықтырамыз, дұрыс тамақтанамыз, жемістер мен көкөністерді көп жейміз, дәруменге толы шырындар ішеміз. Осының бәрін жайдарлы жаз бен жомарт күз тарту етті, сондықтан біз көңілдіміз.
 
Күз: Балақай! Мен саған  да өз жемістерімнен сый тарту етейін. Олардың құрамында дәрумендер көп.  Мә мына жемістерді ала ғой. Үйіңе барғанда жерсің.  (жеміс салынған себет береді) Есіңде болсын, дені сау балаға ешқандай да ауру жоламайды.
Жүргізуші:Алтын күз дұрыс айтады, балақай! Жемістер денсаулыққа өте пайдалы.
Сыр: Мен түсіндім. Рахмет. (себетті алады)
Жүргізуші:
                     Кездескен соң күзімен,
                     Бұтағынан үзілді.
                     Ай жапырақ-сары алтын
                     Айналанын бәрі алтын.
 
Ән «Қолшатыр әні»
 
Күз: Әндерің тамаша екен, өркендерің өссін. Ал енді маған рұқсат беріңдер, мен кетейін. Барып бау-бақшамды тексерейін. Сау болыңдар. (Күз кетеді)
 
Жүргізуші:Басыңның ауырғаны қойды ма?
Сыр:  Жоқ , әлі де мазам болмай тұр.
Жүргізуші:Олай болса, келе ғой, бізбен бірге денеңді шынықтыр, спортпен шұғылдан. Сонда жазыласың. Ана мен бала қосылып спорт биін биле.
 
Би  «Спорттық» Анасы және баласымен
 
Сыр: Спортпен шұғылданған денсаулыққа өте пайдалы екеніне көзім енді жетті. Мына биден соң бойым жеңілдеп жақсарып қалған сияқтымын. Көңіл-күйім де көтеріле бастады. Мен енді әрдайым спортпен шұғылданатын болам. Сендерге көп рахмет балалар. Маған көп нәрсе үйреттіңдер, сондықтан сендерге алғыс айтып, алтын күздің берген жемістерінен дәм татырайын. (жеміс таратады)
Ал, балалар, мен кетейін, әйтпесе мені анам іздеп қалар. Сау болыңдар. (кетеді)

 Ән «Алтын күз»   Расул және Кәусардың орындауында
  
Жүргізуші: Осымен шағын  мерекеміз аякталды, сау болыңыздар.

